
https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 7-sentabr, shanba, 
103 (23.980)-son

Iqtidor 
o‘zi sevgan 
ishni doimo 
bajarishga 
moyillik 
sezishdir

KUN
H IKMATI

BIR BO‘LSAK – YAGONA XALQMIZ, BIRLASHSAK – VATANMIZ!

“Zarafshon” va “Samarkandskiy vestnik” 
gazetalariga 2025-yil uchun obuna boshlandi.

Obunani tahririyatdan rasmiylashtirsangiz, 
mablag‘ni tejaysiz! Ishonavering!

O‘zbekiston Triatlon federatsi-
yasi, Sport vazirligi, Milliy olimpi-
ya qo‘mitasi, viloyat hokimligi 
hamda boshqa hamkor tashkilot­
lar ko‘magida tashkil etilayotgan 
mazkur nufuzli sport tadbiri oldi­
dan  musobaqa tashkiliy qo‘mi-
tasi a’zolari ishtirokida matbuot 
anjumani bo‘lib o‘tdi.

Unda O‘zbekiston triatlon 
federatsiyasi bosh kotibi Yelena 
Kun, federatsiya mas’ul xodimi 
Farrux Nosirov, Jort Vlam hamda 
jahon toifasidagi professional tri-
atlonchilar – norvegiyalik Kristian 
Blummenfelt, Gustav Eden, Riko 
Bogen, daniyalik Laura Madsen, 
o‘zbekistonlik Alina Hakimova 
va boshqa taniqli sportchilar 
ishtirok etib, musobaqa 
haqida fikrlarini bildirdi.

- Triatlon bo‘yicha 
"Challenge Samar-
kand" xalqaro muso-
baqasini o‘tkazishdan 
asosiy maqsad mam-
lakatimizda ushbu 
sportning omma-
viyligini rivojlantirish 
va aholining sportga 
qamrovini oshirish-
dan iborat, - deydi 
O‘zbekiston triatlon 

federatsiyasi bosh kotibi Yelena 
Kun. -  Biz butun dunyo bo‘ylab 
ko‘p sonli muxlislarni jalb qilamiz 

va har qanday ishtirokchi mu-
sobaqada qatnashishi mumkin. 
Biz ularga yordam beramiz, 
qo‘llab-quvvatlaymiz hamda 

mamlakatimizda triatlon sportini 
rivojlantiramiz.

Samarqand eshkak eshish 
kanali dunyodagi eng yaxshi uchta 

kanaldan biri. May oyida biz ushbu 
joyda jahon kubogini o‘tkazgan 
edik va jahon triatlonida bizning 
joylashuvimiz bunday tadbirlarni 
o‘tkazish uchun eng yaxshi joylar-
dan biri sifatida qayd etildi.

Biz ushbu nufuzli musobaqa-
ni tashkil etish orqali turizmni va 
aynan sport turizmini rivojlan-

tirishga harakat qilyapmiz. 
Chunki har bir ishtirokchi, 
yolg‘iz emas, oilasi va do‘stlari 
bilan keladi, ularning barchasi 
O‘zbekiston tarixi va madani-
yati bilan yaqindan tanishadi. 
Musobaqadan so‘ng ishtirok-
chilar albatta ko‘hna kentdagi 
qadimiy obida va yodgorliklari­
miz, me’morchilik, urf-odatla­
rimiz bilan tanishadi. 

Musobaqada 25 dan ortiq 
mamlakatdan 2000 dan ortiq 

triatlonchilar ishtirok etadi. 
* * *

6-sentabr kuni xalqaro mu-
sobaqa oldidan triatlon bo‘yicha 
O‘zbekiston chempionati o‘tka-
zildi.

Unda sportchilar elita, o‘smir-
lar va ochiq chempionat das-
turlarida 750 metr suzish, 20 
kilometr velosiped poygasi, 5 
kilometrga yugurish bahslarida 
ishtirok etdi.

Elita va O‘zbekiston ochiq 
chempionati dasturlarida erkak-
lar o‘rtasida Aleksandr Kurishov, 
ayollar bahsida samarqandlik 
Alina Hakimova g‘olib bo‘ldi. 

O‘smirlar o‘rtasidagi erkaklar 
bellashuvida Muhammadyusuf 
Abduxalilovga, ayollar bahsida 
esa Diana Bektimirovaga teng 
keladigani topilmadi.

Fazliddin RO‘ZIBOYEV.

8-10-sentabr kunlari Samar
qandda ilk bor dunyoda-
gi ikkita yirik to‘qimachilik 
assotsiatsiyasining birinchi 
qo‘shma konferensiyasi — 
“ITMF Annual Conference & 
IAF World Fashion Convention 
2024” (xalqaro to‘qimachilik 
ishlab chiqaruvchilar Federat-
siyasining yillik konferensiyasi 
va xalqaro kiyim ishlab chiqa-
ruvchilar assotsiatsiyasining 
jahon moda konvensiyasi) 
qo‘shma konferensiyasi bo‘lib 
o‘tadi. 

“O‘zto‘qimachiliksanoat” uyushmasi 
bilan hamkorlikda tashkil etilayotgan 
ushbu tadbirda 100 ga yaqin dav-
latdan vakillar, 250 ga yaqin xorijiy 
mehmon, 100 ga yaqin mahalliy kor­
xona, xalqaro brendlar, yirik xalqaro 
to‘qimachilik kompaniyalari, moliya 
institutlari va chakana savdo vakillari, 
retail hamda to‘qimachilik sanoati 
yetakchilari ishtirok etishadi. 

Konferensiya ishtirokchilari sa-
noatning eng dolzarb masalalari 
va muammolarini, jumladan, sun’iy 
intellektning ta’siri, ishlab chiqar-
ishni raqamlashtirish, xalqaro tarti-
bga solish, barqaror rivojlanish va 
ta’minot zanjirlarini optimallashtirish 
masalalarini muhokama qiladi. 

 To‘qimachilik ko‘rgazmasida 
milliy va xorijiy ishlab chiqaruvchilar 
mahsulotlari bilan tanishish, B2B, 
B2C uchrashuvlari o‘tkazish ham re-
jalashtirilgan. Tajribali haydovchi Murod­

ali Mamatqulov qariyb o‘n 
yildan buyon “Maroqand 
obod” DUKda maxsus trans-
portni boshqarib keladi. 

- Qadimiy va go‘zal 
shahrimizni chiqindilardan 
tozalash ma’suliyatli ish, - 
deydi Murodali aka. – Har 
kuni mahallalardan 20-25 
tonnagacha chiqindini marka-
ziy chiqindi maydoniga olib 
boraman. Brigadamizning 
barcha a’zolari o‘z ishlariga 
e’tibor bilan qarashadi. 

 Pastdarg‘omlik Muro-
dali aka kasbining fidoyisi 
sifatida “Ish quroling soz 
bo‘lsa, mashaqqating oz 
bo‘lur” naqliga amal qiladi. 
Uning boshqaruvidagi max-
sus texnika doim soz holatda 
ishga shay turadi. Malakali haydov-
chi kuniga o‘rtacha 700-800 kilo-
metr yo‘l bosib, 8-10 ta mahallada 
to‘plangan chiqindilarni olib ketadi. 

Oilasida ko‘pchilik undan o‘rnak 
olib shu sohada mehnat qiladi. Ukasi 
Dilshod akasining yonida ishlasa, 
yana bir ukasi Shuhrat va o‘g‘li 
Xurshid Samarqand obodonlashtirish 
boshqarmasida maxsus mashinalarni 
boshqaradi. Xullas, tozalik posbonlari 
orasida mehnat qilayotgan oilaviy 
sulolalardan biri hisoblanishadi. 

- Akamning izidan borib kam 
bo‘lmadik, - deydi Shuhrat 
Mamatqulov. – Qator yillardan 
buyon Samarqand shahrini obodon-
lashtirish va ko‘kalamzorlashtirish 
ishlariga hissa qo‘shib kelyapmiz. 
Akamning kasbiga hurmati baland. 
Shogirdlariga ham sevgan kasbi-
ga mehr qo‘yib ishlashsa, oilasi-
ga qut-baraka olib kelishini doim 
ta’kidlab keladi. 

-	 Samarqand shahrida xalqa-
ro anjuman yoki tadbir o‘tkaziladi-
gan bo‘lsa, bizning ham ishimiz 
ko‘payadi, - deydi “Do‘stlik” ordeni 
sohibi Murodali Mamatqulov. – 
Chunki tadbirlar sabab minglab 
ishtirokchilar kelib shahrimizdagi 
qadimiy osori-atiqalarni ziyorat 
qilishadi, mahalla va ko‘chalarni 
aylanib xalqimiz yashash sharoitlari 
bilan tanishadi. Sarishtali ko‘cha va 
uylarimizni ko‘rib bahri dili ochiladi 
va chiqindilardan xoli yurtimizga 
baho berishadi. 

Har kuni, hali quyosh chiqma-
sidan “Maroqand obod” DUKning 
avtosaroyi darvozasidan yuzdan 
ziyod maxsus transport qatorlashib 
chiqib, mahallalar oralab keta-
di. Murodali aka boshqarayotgan 
maxsus mashina hamda brigadasi 
a’zolari ham el oldidagi xizmatini 
bajarish uchun yo‘lga otlanishgan... 

Dilmurod TO‘XTAYEV.

Xalqaro 
to‘qimachilik 
konferensiyasi
o‘tkaziladi

Xitoy Kommunistik partiyasi Marka-
ziy qo‘mitasi Siyosiy byurosi a’zosi, 
Tyanszin shahri partiya qo‘mitasi ko-
tibi Chen Miner boshchiligidagi dele-
gatsiya kecha Samarqandda bo‘ldi.
Mehmonlarni Samarqand temiryo‘l 
vokzalida viloyat hokimi E.Turdimov 
kutib oldi.

Erkinjon Turdimov va Chen Miner uchrashu-
vida Samarqand va Tyanszin shahri o‘rtasidagi 
savdo-iqtisodiy, madaniy-gumanitar sohalardagi 
hamkorlikni kengaytirish bo‘yicha fikr almashildi.

Viloyat hokimi hududning iqtisodiy salohiyati, 
xorijiy sarmoyadorlar uchun yaratilgan imkoniyat 
va qulayliklar haqida ma’lumot berdi. Xitoy kom-
paniyalari bilan hamkorlikda amalga oshirilayot-
gan yirik loyihalar, qo‘shma korxonalar faoliyati 
va kelgusidagi rejalarga e’tibor qaratildi. 

Tomonlar elektrotexnika, farmatsevtika, tu­
rizm va boshqa sohalarda birgalikda loyihalarni 
amalga oshirish, ikki hudud tadbirkorlari o‘rta-
sidagi aloqalarni mustahkamlash yuzasidan o‘z 
takliflarini bildirishdi. Jumladan, Samarqand – 
Tyanszin zamonaviy sanoat parkini tashkil etish 
masalasi muhokama qilindi. Uchrashuvda qayd 
etilgan masalalar yuzasidan amaliy ishlarga 
kirishish, qo‘shma biznes forum va tadbirkorlar 
uchrashuvlarini tashkil etishga kelishib olindi.

Xitoy delegatsiyasi viloyatdagi ishlab chiqa­
rish korxonalari faoliyati bilan ham tanishdi. 
Shahardagi tarixiy-madaniy yodgorliklarga sayo-
hat qildi.

SAMARQAND – TYANSZIN 
SANOAT PARKI TASHKIL ETILADI

Murodali 
akaning vazifasi

Mustaqilligimizning 33 yilligi munosabati bilan davlat mukofotiga 
sazovor bo‘lganlardan biri Samarqand shahridagi «Maroqand 
obod» davlat unitar korxonasi maxsus avtomashina haydovchisi 
Murodali  Mamatqulov “Do‘stlik” ordeni bilan taqdirlandi. 

Triatlonchilar bellashmoqda
Samarqandda 7-8-sentabr kunlari triatlon bo‘yicha 
"Challenge Samarkand-2024" xalqaro musobaqasi 
bo‘lib o‘tadi. Ushbu musobaqa “Challenge Family” 
jahon seriyasi tadbirlarining bir qismi bo‘lib,  ikki yildan 
beri Samarqandda muhim sport tadbiriga aylandi.

GAZETA O‘QIYAPSIZMI? 
OILANGIZ-CHI?

Murojaat uchun telefonlar: 

(66)233-91-51, 233-91-55

Fidoyilik –
 

Vatanga xi
zmat demak!

https:/www.facebook.com/zarnews.uz @zarnews_uz https:/twitter.com/zarnews_uz

Z www.zarnews.uz

1913-yil aprel oyidan chiqa boshlagan

2024-yil 5-sentabr, payshanba, 

102 (23.979)-son Unutmang, 

bolalar ka
ttalar 

ularni alda
sh 

oson, deb
 

o‘ylashini 
yaxshi 

biladi

KUN

H IKMATI

5-SENTABRdan  1 USD – 12 650,26 so‘m (+10,22),  1 EUR – 13 983,60 so‘m (-25,36),  1 RUB – 141,96 so‘m (+3,63) etib belgilandi.

BIR BO‘LSAK – YAGONA XALQMIZ, BIRLASHSAK – VATANMIZ!

* So‘nggi 7 yilda O‘zbekiston tashabbuslari asosida 

Birlashgan Millatlar Tashkiloti Bosh Assambleyasi to-

monidan 10 dan ziyod, jumladan, joriy yilda 4 ta maxsus 

rezolyutsiya qabul qilindi.

* Jahon banki bu yil mamlakatimiz yalpi ichki mahsuloti 5,3 

foizga o‘sishini prognoz qildi. Ko‘plab davlatlar bilan solishtir-

ganda bu ancha yuqori ko‘rsatkichdir. 

* Bugungi nihoyatda murakkab va tahlikali davr old-

imizga yangi-yangi sinov va muammolarni ko‘ndalang qilib 

qo‘ymoqda. Lekin hayot qanchalik mashaqqatli bo‘lmasin, 

mamlakatimizda demokratik islohotlarni izchil davom ettirib, 

xalqimizni rozi qilishga, tinchlik va barqarorlikni mustahkam-

lashga bor kuch va imkoniyatlarimizni safarbar etamiz.

* Tinchlikni saqlash faqat harbiylarimizning ishi bo‘lib qol-

masligi kerak. Bu barchamizning, har bir O‘zbekiston fuqarosi-

ning muqaddas burchi bo‘lishi shart.

Yurtning kuchi – birlikda, qadri esa tinchlikdadir!

* Hozirgi kunda Yangi O‘zbekistonni barpo etishda aso-

siy e’tiborni beshta ustuvor yo‘nalishga qaratmoq damiz.

Bular, avvalo, sifatli ta’lim tizimini yo‘lga qo‘yish, biznesni 

rivojlantirish, korrupsiyadan xoli, adolatli sud tizimini yara-

tish, sog‘liqni saqlash sohasini tubdan yaxshilash, ekologik 

barqarorlikni ta’minlashdan iborat.

Muammolarimizning yechimi, savollarimizning javobi faqat 

va faqat ta’limda. Hamma eshiklarni ochadigan kalit ham – 

faqat va faqat ta’lim va tarbiyadir.

* Men hurmatli ota-onalarga qarata aytmoqchiman: qi-

zlaringizni o‘qiting, orzu-umidlarini ro‘yobga chiqarishlarida 

ularga ko‘makchi bo‘ling!

* Jahon savdo tashkilotiga a’zo bo‘lish yo‘lidagi 

sa’y-harakatlarimizni qat’iy davom ettiramiz. Alohida kom-

paniyalarga berilgan monopol huquq va imtiyoz larni bosqich-

ma-bosqich bekor qilib, barchaga teng huquqlar berilishini 

ta’minlaymiz.

* Biz endi 37 millionli katta xalqmiz. O‘zbekiston ho-

zirgi kunda aholi soni bo‘yicha jahondagi eng yirik 40 

ta davlatdan biri hisoblanadi. Bu raqamni islohotlarimiz, 

mehnatimiz, bilim va qobiliyatimiz bilan katta salohiyatga 

aylantirishimiz kerak.

* Dengizga chiqish imkoniyatimiz cheklanganini inobat-

ga olib, e’tiborimizni kreativ sohalarga qaratishimiz, ularni 

jadal rivojlantirishimiz zarur. Jahonda kreativ sanoat mah-

sulotlari eksportidan yiliga milliardlab dollar daromad to-

payotgan mamlakatlar ko‘p. Binobarin, shunday mahsulot 

ishlab chiqarishga bel bog‘lagan ijodkor ishbilarmonlarimizni, 

ayniqsa, yoshlarimizni har tomonlama rag‘batlantiramiz.

* Bugungi noyob tarixiy im
koniyatlar asosida Markaziy 

Osiyoda har tomonlama sog‘lom siyosiy muhit, kelgusi av-

lodlar uchun erkin va xavfsiz kelajak yaratishimiz zarur.

Kecha yurtimizdagi umumta’lim 

maktablarida “Bir bo‘lsak - 

­yagona
­xalqm

iz,­birl
ashsak

­–­

Vatanmiz!” shiori ostida "Bilimlar 

kuni" tadbirlari bo‘lib o‘tdi.

Viloyatda 1263 ta umumta’lim maktabi, 42 

ta nodavlat ta’lim muassasasi mavjud bo‘lib, 

yangi o‘quv yilida ushbu maktablarning 1-sin-

figa 80 ming 910 nafar bola qabul qilindi. 

Ularga “Prezident sovg‘alari” yetkazib berildi.    

Bilimlar kuni munosabati bilan joylarda 

rahbarlar maktablarda bo‘lib, o‘qituvchi va 

o‘quvchilarni Vatanimiz mustaqilligining o‘ttiz 

uch yilligi va yangi o‘quv yili bilan tabrikladi. 

Xususan, Qo‘shrabot tumanidagi 64-umum-

ta’lim maktabida ham bilimlar kuni ko‘tarinki 

kayfiyatda nishonlandi. O‘zbekistob Res-

publikasi davlat madhiyasi sadolari ostida 

boshlangan tadbirda viloyat hokimi Erkinjon 

Turdimov qatnashib, barchani yangi o‘quv yili 

bilan tabrikladi. 

Shuningdek, hokim o‘rinbosarlari, sektor 

rahbarlari, korxona va tashkilot rahbarlari 

maktablarda o‘tkazilgan tadbirlarda ishtirok 

etib, “Mustaqillik darslari" o‘tdi.

Darslarda mustaqillikka erishish yo‘lidagi 

qiyinchiliklar, ota-bobolarimizning jasora-

ti yodga olindi. Bugungi tinch va farovon 

hayotni qadrlash, buyuk ajdodlarga munosib 

avlod bo‘lish, buning uchun chuqur bilim olib, 

Vatanga munosib farzand bo‘lish lozimligi 

qayd etildi. X.ERNAZAROVA.

Urgut va Toyloq tumanlarida barpo 

etilgan ko‘p qavatli uylarning egalari 

bayramni yangi xonadonda kutib olishdi. 

SamDU Kattaqo‘rg‘on filialida 500 

o‘rinli talabalar yotoqxonasi o‘quv yili-

ning ilk kunlaridan ish boshladi.

Qo‘shrabot tumanida boshqa 

obyekt lar qatori Milliy gvardiya binosi 

foydalanishga topshirildi.

Narpay tumanidagi “Humo agro 

platinum” mas’uliyati cheklangan jami-

yatining unni qayta ishlash zavodi ishga 

tushirilgani aholi uchun haqiqiy bayram 

tuhfasi bo‘ldi. Shodiyona damlarda 

tumanda yana bir obyekt - “Doktor Us-

monov kilinikasi” MChJ xususiy kilinika-

si faoliyat boshladi.

Past Darg‘om tumanida “Ayisha Ar” 

mas’uliyati cheklangan jamiyat shaklida-

gi qo‘shma korxona negizida “Parran-

dachilik, issiqxona va baliqchilik xo‘jaligini 

tashkil etish” loyihasi ish boshladi.

Bundan tashqari, qurilish mollari savdo 

kompleksi, maishiy texnika savdo markazi 

va "Keldiyor ota" choyxonasi ochildi. 

Yangi qiyofa kasb etgan Go‘zalkent 

mahalla markazi binosi, "Fortuna Urgut 

medical” mas’uliyati cheklangan jami-

yat negizida tibbiy buyumlar va dori vo-

sitalari ishlab chiqarish loyihasi faoliyati 

yo‘lga qo‘yildi. O‘z muxbirimiz.

Yurtning kuchi – 

birlikda, qadri esa 

tinchlikdadir!

(Prezident Shavkat Mirziyoyevning 

O‘zbekiston Respublikasi davlat mustaqilligining 

o‘ttiz uch yilligiga bag‘ishlangan tantanali 

marosimdagi nutqidan)

Islom Karimov xotirlandi

Fransiyaning Parij shahrida o‘tkazi-

layotgan XVII yozgi Paralimpiya o‘yinla-

rining yettinchi kunidan so‘ng O‘zbekiston 

delegatsiyasi 6 ta oltin, 4 ta kumush va 4 ta 

bronza medal bilan umumjamoa hisobida 

o‘ninchi o‘rinni qayd etmoqda. 

Musobaqada besh nafar samarqandlik 

sportchi yurtimiz sharafini himoya qilmoqda.  

Para yengil atletika bo‘yicha ayollar o‘rta-

sida F41 klassida yadro uloqtirish bo‘yicha 

startga chiqqan samarqandlik Kubaro Haki-

mova 10,36 metr natija bilan ikkinchi o‘rinni 

egalladi va kumush medalni qo‘lga kiritdi. 

Bahslar 8-sentabrga qadar davom etadi.

Kubaro Hakimova 

Paralimpiya o‘yinlarida 

kumush medalni qo‘lga 

kiritdi

Peruda yengil atletika bo‘yicha yosh-

lar o‘rtasida o‘tkazilgan jahon chempio-

natida  samarqandlik sportchi  Sharifa Dav-

ronova uch hatlab sakrash dasturida 13,75 

metr natija qayd etib, dunyo birinchiliklari-

dagi ikkinchi oltin medalini qo‘lga kiritdi. 

Sharifa ikki yil avval Kolumbiyadagi U-20 

jahon chempionatida ham oltin medal sohibi 

bo‘lgan edi.

Chempion Samarqandda tantanali kutib 

olindi. Sharifa Davronova hamda uning mu-

rabbiyi Muzaffar Karimovga viloyat hokimi-

ning tashakkurnoma va esdalik sovg‘alari 

topshirildi.

Sharifa Davronova - 

ikki karra jahon 

chempioni

80 ga yaqin obyekt foydalanishga topshirildi

Mustaqillik bayrami kunlarida viloyatimizda 4 ta mahalla binosi, 1 ta 

maktab, 3 ta tibbiyot muassasasi, 2 ta kasb-hunarga o‘qitish mas-

kani, 1 ta aholi dam olish maskani, 4 ta maishiy xizmat ko‘rsatish va 

savdo hamda 2 ta ishlab chiqarish obyekti, 3 ta mehmonxona ochil-

di. Birgina Payariq tumanida 15 ta obyekt foydalanishga topshirildi. 

80 mingdan ortiq bola 

1-sinfga qabul qilindi

2-sentabr - O‘zbekiston Respub-

likasining Birinchi Prezidenti Islom 

Karimov xotirasi kuni munosa-

bati bilan viloyat hokimi Erkinjon 

Turdimov va viloyat faollari, davlat 

va jamoat tashkilotlari rahbarlari 

Hazrati Xizr majmuasida bo‘lib, 

Islom Karimov qabrini ziyorat qildi. 

Qur’on tilovat qilindi.

Birinchi Prezidentimizning davlatimiz 

mustaqillikka erishishi va taraqqiyoti yo‘lida-

gi xizmatlari, Samarqandda amalga oshirgan 

bunyodkorlik ishlari yodga olindi.

Registon maydoni yaqinida o‘rnatilgan 

Islom Karimov haykali poyiga viloyat va Sa-

marqand shahar hokimligi, davlat idoralari, 

muassasalar va jamoat tashkilotlari tomoni-

dan gullar qo‘yildi.

Zamon zayli ekan, deb faqat 
telefonga qarab qolmayapsizmi?

E’tirof



2 Huquqlarni e’tirof etish masalasida
besh marta "aksiya" e’lon qilingan

2024-yil 7-sentabr, 
shanba

Muxtasar qilib aytganda, saylov qonun-
chiligidagi asosiy o‘zgarishlar quyidagilarda 
o‘z ifodasini topdi:

Birinchidan, viloyatlar va Toshkent 
shahar saylov komissiyalari o‘rniga 
Markaziy saylov komissiyasi tomoni-
dan saylovga kamida 80 kun qolganida 
komissiya raisi, rais o‘rinbosari, kotibidan 
va komissiyaning 12-18 nafar boshqa 
a’zolaridan iborat tarkibda 5 yil muddatga 
hududiy saylov komissiyalari tuziladigan 
bo‘ldi. Shu tariqa, O‘zbekiston Respub-
likasi Prezidenti saylovini hamda Qonun-
chilik palatasi deputatlari saylovini o‘tka-
zish bo‘yicha okrug saylov komissiyalarini 
tuzish tartibidan voz kechildi hamda ularn-
ing vazifalari hududiy saylov komissiyalar-
iga yuklatildi. Endi okrug saylov komissi-
yalari faqatgina xalq deputatlari viloyatlar 
va Toshkent shahar Kengashlariga saylov 
o‘tkazish bo‘yicha tuziladi. 

Yangilangan Konstitutsiyamiz qabul 
qilinishidan avvalroq, aniqrog‘i, 2021-yilda 
Saylov kodeksiga kiritilgan o‘zgartirish va 
qo‘shimchalarga asosan, xalq deputatlari 
tuman, shahar Kengashlari saylovini o‘tka-
zish bo‘yicha ham okrug saylov komissi-
yalarini tuzish amaliyoti bekor qilingan va 
ularning vazifalarini bajarish tegishli tuman, 
shahar saylov komissiyalari zimmasiga yuk-
latilgan edi.

Ikkinchidan, saylov komissiyalarining 
professional tarzda ish olib borishini ta’min-
lash maqsadida hududiy saylov komissi-
yalarining uch nafargacha bo‘lgan a’zosi­
ning doimiy faoliyat yuritishi belgilandi.

Uchinchidan, saylov komissiyalarini 
shakllantirish tartibida ham o‘zgarishlar 
qilindi. Xususan, hududiy saylov komissi-
yalari Markaziy saylov komissiyasi tomoni-
dan, tuman va shahar saylov komissiyalari 
esa hududiy saylov komissiyalari tomonidan 
tuziladi (ilgari ular xalq deputatlari Ken-
gashlari tomonidan tuzilar edi). Shuning-
dek, okrug saylov komissiyalari va uchastka 
saylov komissiyalari ham hududiy saylov 
komissiyalari tomonidan tuziladi.

To‘rtinchidan, saylov okruglarini tuzish-
ga oid qoidalar takomillashtirildi. Jumladan, 
Saylov kodeksida mahalliy Kengashlarga 
saylov o‘tkazish uchun tuziladigan say-
lov okruglari sonining eng yuqori miqdori 
belgilangan bo‘lib, okruglar sonining aniq 
miqdori ko‘rsatilmagan edi. Bugungi kunda 
Saylov kodeksida mahalliy Kengashlarga 
saylov o‘tkazish uchun saylov okruglari 
tegishli deputatlik o‘rinlariga teng miqdorda 
tuzilishi, deputatlik o‘rinlari soni esa aholi 
sonidan kelib chiqqan holda aniq belgilab 
qo‘yildi; saylovchilar ro‘yxatining dolzarbli-
gi va aniqligini doimiy ravishda ta’minlash 
maqsadida saylov okruglari va uchastkalari 
har 5 yilda bir marta tuzilishi belgilandi.

Beshinchidan, qonunchilikda hududiy 
saylov komissiyalarining huquqiy maqomi 
mustahkamlandi. Bunga ko‘ra, hududiy 
saylov komissiyasi okrug saylov komissi-
yalari faoliyatini boshqaradi. U xalq depu­
tatlari viloyat, Toshkent shahar Ken-
gashiga saylov o‘tkazish bo‘yicha saylov 
okruglarini tuzadi, ularga nom va tartib 
raqami beradi, chegaralarini, saylovchilar 
soni, saylov okruglarining ro‘yxatini e’lon 
qiladi, tuman, shahar saylov komissiyala-
rini, shuningdek, xalq deputatlari viloyat, 
Toshkent shahar Kengashiga saylov 
o‘tkazish bo‘yicha okrug saylov komissi-
yalarini tuzadi hamda ularning tarkibi va 
joylashgan yeri to‘g‘risidagi ma’lumotlarni 
e’lon qiladi, okrug saylov komissiyalari 
faoliyatiga rahbarlik qiladi.

Oltinchidan, qonunchilikda okrug 
saylov komissiyasini shakllantirish tartibi-
ga oid normalarga o‘zgartishlar kiritildi. 
Bunga ko‘ra, okrug saylov komissiyasi 
a’zoligiga nomzodlar tegishli xalq depu-
tatlari tuman, shahar Kengashining regla-
mentida belgilangan tartibda uning maj­
lisida muhokama qilinadi hamda tegishli 
viloyat, Toshkent shahar hududiy saylov 
komissiyasiga tasdiqlash uchun tavsiya 

etiladi. Bunda xalq deputatlari tuman, 
shahar Kengashining okrug saylov 
komissiyasi a’zoligiga nomzodlarni 
tavsiya etish to‘g‘risidagi qarori ikki 
ish kuni ichida hududiy saylov komis-
siyasiga yuboriladi. Okrug saylov 
komissiyasi hududiy saylov komissi-
yasi tomonidan saylovga kamida 70 
kun qolganida komissiya raisi, rais 
o‘rinbosari, kotibidan va komissi-
yaning 6-8 nafar boshqa a’zolaridan 
iborat tarkibda tuziladi. Okrug say-
lov komissiyasining tarkibi, joylash-
gan manzili va telefon raqamlari 
to‘g‘risidagi ma’lumotlar hududiy 
saylov komissiyasining rasmiy 
veb-saytida va boshqa manbalarda 
e’lon qilinadi. 

Yettinchidan, respublikamizda 
saylovlar birinchi marta majori-
tar-proporsional (aralash) tizim 
asosida o‘tkaziladigan bo‘ldi. Bu 
tizimda saylov okruglari bir man-
datli va yagona saylov okruglariga 
bo‘linadi. Parlament quyi palata-
si deputatlarining 75 nafari bir 
mandatli saylov okruglari bo‘yicha 
majoritar tizim (nomzod uchun 
ovoz berish), qolgan 75 nafari 
proporsional tizim bo‘yicha, ya’ni 
siyosiy partiyalarga berilgan 
ovozlar asosida (partiya ro‘yxati 
asosida) saylanadi.

Yana bir e’tiborli yangilik, 
50+1 o‘rniga nisbiy ko‘pchilik 
tamoyili joriy qilindi. Endi 
nomzodlar orasidan eng ko‘p 
ovoz olgani saylangan hisob­
lanadi. Bu saylovlar 2-turga 
ehtiyoj qoldirmaydi, har bir ovoz 
uchun nomzodlarning kurashini 
keltirib chiqaradi va demokratik 
saylov jarayonini jonlantiradi!

Sakkizinchidan, saylov 
qonunchiligida jismoniy im-
koniyati cheklangan shaxslar 
uchun zarur shart-sharoitlar 
yaratish masalalariga alohida 
e’tibor qaratildi. Xususan, saylov 
komissiyalari binosiga kirish joyi­
da nogironligi bo‘lgan shaxslar 
uchun o‘rindiqli aravachalarga 
moslashtirilgan nishab yo‘laklari 
(panduslar) bo‘lishi va ular bel-
gilangan talablarga mos bo‘lishi 
kerakligi ilgarigi qonun norma-
larida ham nazarda tutilgan edi. 
Endi agar binoga kirishda nishab 
yo‘laklarini o‘rnatish imkoni 
bo‘lmasa, kirish joyida “yordam-
ga chaqirish” tugmasi o‘rnatilishi 
lozimligi belgilandi.

Shunday qilib, saylov qonun-
chiligimizga yuqoridagi va bosh-
qa yana bir qancha o‘zgartishlar 
kiritilib, bular fuqarolarning saylov 
huquqini kafolatlash, saylov qonun-
chiligimizni xalqaro standartlarga 
yanada moslashtirish, saylovlarning 
asosiy ishtirokchisi bo‘lmish siyosiy 
partiyalarning rolini oshirishga qa-
ratilganligi bilan e’tiborli.

Haydarali MUHAMEDOV,
Toshkent davlat yuridik 
universiteti professori.

YANGI 
O‘ZBEKISTONDA 
YANGICHA 
SAYLOVLAR

— “O‘zboshimchalik bilan 
egallab olingan yer uchastka-
lariga hamda ularda qurilgan 
binolar va inshootlarga bo‘lgan 
huquqlarni e’tirof etish to‘g‘risi-
da”gi Qonunni yangi “aksiya” 
deb qabul qilishimiz mumkinmi? 
Nega bungacha o‘tkazilgan aksi-
yalarda muammo to‘liq bartaraf 
etilmay qoldi?

— Hozirgacha huquqlarni e’tirof 
etish masalasida besh marta “ak-
siya” e’lon qilingan. Shundan ikki-
tasi respublika bo‘yicha. Jumladan, 
2016-yil 3-avgustdagi 251-sonli 
hukumat qarori asosida 695738 
ta, 2018-yil 20-apreldagi PF-5421-
sonli Prezident farmoni asosida 
621580 ta obyektga egalik huquqi 
berilgan. Biroq huquqiy hujjatlari 
yo‘q yoki to‘liq bo‘lmagan obyektlar 
ko‘pligi sababli aksiyalar muddati te-
gishli muammoni to‘liq bartaraf etish 
imkonini bermagan. 

Xususan, 2016-yilda bo‘lib o‘tgan 
“Yalpi xatlov”da tuzilgan ishchi 
guruh tomonidan to‘liq sur’atda ish 
olib borilmaganligi oqibatida kadas-
tr idoralarida ish ko‘lami oshib ketdi 
hamda barcha mahallalardagi uy-joylar 
bo‘yicha tuman (shahar) hokimlarin-
ing qarorlari chiqmay qoldi. Keyingi 
“aksiya” davrida fuqarolarning o‘zlari 
davlat xizmatlari markazlari orqali ariza 
bilan murojaat qilishi kerak bo‘lgan va 
bu masala bo‘yicha aholiga yetarlicha 
axborot yetib bormaganligi bois ko‘plab 
obyektlar egaliksiz qolib ketgan. Bundan 
tashqari, aksiyalar haqida bilgan fuqa-
rolar ham “Shu uyda 30-40 yildan buyon 
yashab kelyapmiz, solig‘ini to‘layotgan 
bo‘lsak, egalik huquqi nimaga kerak?”, 
degan tushunchada bo‘lgan.  

Umumiy qilib aytadigan bo‘lsak, hozir-
gi kunda viloyatimizda davlat ro‘yxatidan 
o‘tkazilmagan obyektlar soni 472880 tani 
tashkil etmoqda. Shundan huquqiy hujjat-
lari mavjud, biroq davlat ro‘yxatidan o‘tma-
gan obyektlar 35348 ta, huquqiy hujjati 
mavjud bo‘lmagan obyektlar 437532 ta.

— Yangi aksiya bo‘lishi haqida xabar-
lardan keyin yerlarni noqonuniy egal-
lab olish holatlari ko‘paygani sir emas. 
Ayting-chi, ularning taqdiri nima bo‘ladi? 
Umuman, kimlarning ko‘chmas mulklarga 
nisabatan huquqi e’tirof etiladi?

— Qonunga asosan, birinchidan, 2018-
yil 1-may kuniga (2018-yildagi “bir martalik 
aksiya”ga) qadar fuqarolar yakka tartibdagi 
uy-joy qurgan holda o‘zboshimchalik bi-
lan egallagan yer uchastkasi hamda unda 
qurilgan bino va inshootlarga ko‘chmas 
mulklarga nisbatan huquqlar e’tirof etilishi 
belgilanmoqda. Shuningdek, 2018-yil 1-may 
kuniga qadar fuqarolar va tashkilotlar to-
monidan hujjatda ko‘rsatilgan maydondan 

ortiqcha egallangan yer uchastkasi hamda 
unda qurilgan bino va inshootlar, “bir marta-
lik aksiya” doirasida huquqlarni e’tirof etish 
oxiriga yetmagan yer uchastkasi hamda unda 
qurilgan bino va inshootlar, 2021-yil 8 iyun-
ga (hokimlarning yer ajratish vakolati bekor 
qilinguniga) qadar tuman (shahar) hokimlari 
qarori bilan ajratilgan, lekin viloyat hokimi yoki 
xalq deputatlari hududiy kengashlari tomoni-
dan tasdiqlanmagan yer uchastkalari ham 
aksiyaga kiradi. Bog‘dorchilik va uzumchilik 
shirkatlarining bo‘sh hududidagi turarjoylar 
hamda ular egallagan yer uchastkasi, kichik 
sanoat zonalari hududiga 2020-yil 9-mart-
ga qadar joylashtirilgan tadbirkorlarning yer 
uchastkasi, davlat orderi bilan xususiylashtiril-
gan binolar va uylar egallagan yer uchastkasi, 
hokim qarori bilan mulk huquqi e’tirof etilgan 
bino va uylar egallagan yer uchastkasi, shular 
jumlasidan.

Bunda, ijara muddati yakka tartibdagi 
uy-joylar egallagan yer uchastkalari uchun 
to‘qson to‘qqiz yil, boshqa yer uchastkalari 
uchun qirq to‘qqiz yil etib belgilanmoqda.

Ushbu jarayonda ko‘rib chiqiladigan 
ko‘chmas mulklarga quyiladigan talablar bor, 
albatta. Jumladan, u boshqa shaxsga ajratil-
magan yoki auksionga chiqarilmagan yerda 
bo‘lishi, undan foydalanishda nizo, yer va 
mol-mulk solig‘i bo‘yicha qarzdorlik mavjud 
emasligi, muhofaza zonasida, sug‘oriladigan 
yerda joylashmaganligi, bosh reja talablariga 
zid emasligi asosiy talablar hisoblanadi. 

— O‘tgan vaqtda qancha yer noqonuniy 
egallab olindi? Ular qaytariladimi? 

— Boshqarma va uning tuman (shahar) 
bo‘limlari yer inspektorlari tomonidan joriy 
yilning yetti oyida 1350 holatda 209,5 gektar 
yer maydonida joylashgan qurilish osti may-
doni 24,9 gektar bo‘lgan noqonuniy bino-in-
shootlar aniqlangan.

Shundan, 83 holatda 7,7 gektar yerda 
joylashgan qurilish osti maydoni 0,91 gektar 
bo‘lgan qurilmalar bartaraf etilgan. 1172 holat-
da  445,3 gektar yer maydoni o‘zboshimchalik 
bilan egallab olinganligi aniqlangan bo‘lib, shun-
dan 691 ta holatda 211,54 gektar yer maydoni 
davlat zaxirasiga qaytarilishi ta’minlangan. 

Shuningdek, 76 holatda maqsadsiz foyda-
lanib kelinayotgan 274,1 gektar yer maydoni 
aniqlangan va shundan 52 holatda 184,6 gek-
tar yer maydonidagi holatlar bartaraf etilib, 
davlat zaxirasiga qaytarilishi ta’minlangan. 

Hisobot davrida 2522 holatda 654,84 gek-
tar yer maydoni o‘zboshimchalik bilan elallab 
olingani aniqlangan va ushbu holatlarni sodir 
etgan shaxslarning barchasiga ogohlantirish 
va yozma ko‘rsatmalar berilgan. Natijada 
774 holatda 219,29 gektar yer maydonida-
gi qonunbuzilishi uni sodir etgan shaxslar 
tomonidan ixtiyoriy bartaraf qilingan. Sudlarga 
1267 holatda 268,19 gektar yer maydonlari 
egallab olingani egallab olingani bo‘yicha 
da’vo arizalari kiritilib, hozirgacha 684 ta holat 
yuzasidan da’vo qanoatlantirilgan. 

Shuningdek, 1422 ta holat bo‘yicha 

ma’muriy javobgarlik masalasi ko‘rib chiqil-
gan bo‘lib, 219 ta ish qo‘shma tartib asosida 
prokuratura idoralariga yuborilgan.

— Joylarda aholi tomonidan uzoq yillar 
oldin egallab olingan yer maydonlari ham 
bor. Ularning taqdiri nima bo‘ladi?

— Qonunga ko‘ra, yer yakka tartibdagi 
uy-joylar bilan egallagan bo‘lsa, ijara huquqi 
asosida beriladi. Agar u 1998-yil 1-iyulgacha 
egallangan bo‘lsa, 24 sotixgacha, 1998-yil 
1-iyulidan 2018-yil 1-may kuniga qadar egallan-
gan bo‘lsa, Toshkent, Nukus shaharlari hamda 
viloyat markazlarida 6 sotix, qolgan hududlarda 
12 sotixdan oshmagan hajmda beriladi.

Ushbu hajmdan ortiqcha yerlar, agar nizo 
bo‘lmasa, dehqon xo‘jaligi yoki tomorqa 
xo‘jaligi yuritish uchun rasmiylashtirib beriladi. 

— Ko‘chmas mulklarga nisabatan 
huquqni e’tirof etish uchun kimga yoki 
qayerga murojaat qilishimiz kerak? Buning 
uchun to‘lov ham bormi?

— Yangi Qonunga ko‘ra, fuqarolar ariza 
bilan hech qaysi tashkilotga bormaydi, endi 
ushbu jarayon hududlar bo‘yicha bosqich-
ma-bosqich amalga oshiriladi. Buning uchun 
Kadastr agentligi har yili reja-jadval tas-
diqlaydi. Unga asosan, Kadastr agentligi 
avtomatlashtirilgan axborot tizimini yaratadi, 
hududiy kadastr filiali xodimlari unga barcha 
yerlar bo‘yicha 6 xil turdagi birlamchi ma’lu-
motlarni kiritadi. 10 ta vakolatli organ har 
bir yer uchastkasi bo‘yicha o‘z vakolatidagi 
ma’lumotlarni tizimga kiritadi va tizimda shakl­
lantirilgan elektron yig‘majild mahalla binolari­
da, Kadastr agentligi saytida hamda boshqa 
manbalarda e’lon qilinadi.

To‘plangan hujjatlarning to‘liqligi va qonu­
niyligi adliya organlari tomonidan o‘rganib 
chiqiladi. Ijobiy xulosa qabul qilingan fuqaro-
larga Kadastr agentligi tomonidan xabarnoma 
yuboriladi.

Xabarnoma asosida bir martalik to‘lov 
amalga oshirilgandan keyin har chorakda 
xalq deputatlari viloyat Kengashi qarori bilan 
huquqlar e’tirof etiladi.

Huquqlarni e’tirof etganlik uchun quyidagi 
miqdorlarda bir martalik to‘lov undirilishi qayd 
etilgan: 

- Toshkent shahrida bazaviy hisoblash 
miqdorining (BHM) 5 baravari (1,7 million 
so‘m);

- Nukus shahri va viloyat markazlarida 
BHMning 3 baravari (1,02 million so‘m);

- viloyatlar bo‘ysunuvidagi boshqa sha-
harlarda BHMning 2 baravari (680 ming 
so‘m);

- boshqa aholi punktlarida BHMning 1 
baravari (340 ming so‘m);

- qolgan hollarda esa (hujjatda ko‘rsatil-
ganidan ortiqcha egallangan yerlar, tijorat 
maqsadlari uchun ajratilgan yerlarda), bir 
martalik to‘lov tegishli hududdagi o‘rtacha 
auksion bahosi miqdorida to‘lanadi (o‘rtacha 
auksion bahosi tumanlar va mahallalar kesimi­
da Davaktiv agentligi tomonidan har olti oyda 
e’lon qilinadi).

Bunda, I va II guruh nogironlari, oldin-
gi “aksiya” vaqtida yig‘im to‘lagan shaxslar 
to‘lovdan ozod qilinadi, “Ijtimoiy himoya ya­

gona reyestri” axborot tizimiga 
kiritilgan shaxslarga 50 foiz chegir-
ma beriladi.

Asqar BAROTOV 
suhbatlashdi.

Davlatimiz rahbari Mustaqillik bayrami arafasi-
da imzolagan farmonga muvofiq, jazo muddatini 
o‘tayotgan hamda qilmishiga chin ko‘ngildan pu-
shaymon bo‘lgan, tuzalish yo‘liga qat’iy o‘tgan 
522 nafar shaxs afv etildi. Ularning 43 nafari 
samarqandlik.

Viloyat ichki ishlar boshqarmasi jamoat xavfsizligi xizmati 
probatsiya boshqarmasidan olingan ma’lumotga ko‘ra, afv etil-
ganlarning 40 nafari jazoni ijro etish muassasalarida, uch nafari 
viloyatda probatsiya hisobida turib, ozodlikdan mahrum etish bilan 
bog‘liq bo‘lmagan jazolarni o‘tayotgan shaxslar bo‘lgan. Shundan 
3 nafari xotin-qiz, 16 nafari esa yoshlardir.

— Giyohvand vositalari savdosiga qo‘l urgandim, - deydi ishtixonlik 
Sh.S. – Jazoni ijro etish muassasasida qilgan xatolarimni tushundim, 
xulosalar qildim. Yurtboshimizga rahmat, meni yaqinlarim bag‘riga 
qaytardi. Endi faqat to‘g‘ri hayot kechiraman. Rejalarim ham ko‘p – 
kredit olib, chorvachilikni yo‘lga qo‘ymoqchiman.

Afv etilgan shaxslardan 6 nafarining ozodlikdan mahrum etish 
jazosi yengilroq jazo bilan almashtirilgan, 4 nafari jazodan to‘liq 
ozod etilgan, qolganlari asosiy jazodan ozod bo‘ldi. Ozodlikka 
chiqqan fuqarolarga mas’ul idoralar tomonidan zarur huquqiy va 
ijtimoiy ko‘mak ko‘rsatilmoqda.

Bu yilgi saylovlar ilgarigi saylovlardan birmuncha farq qiladi. 
Chunki 2023-yil 30-aprelda umumxalq ovoz berish, ya’ni refe
rendum yo‘li bilan qabul qilingan yangi Konstitutsiyada saylov 
tizimini takomillashtirishga va yanada demokratlashtirishga qa-
ratilgan qator normalar musatahkamlandi. Jumladan, saylovlar-
ni o‘tkazuvchi saylov komissiyalari tizimida muhim o‘zgarishlar 
qilindi. Mazkur o‘zgarishlar O‘zbekiston Respublikasi Saylov ko-
deksining 11-moddasida mustahkamlandi. Unga muvofiq, saylov 
komissiyalari tizimiga quyidagilar kiradi: Markaziy saylov komis-
siyasi; hududiy saylov komissiyalari; tuman va shahar saylov 
komissiyalari; xalq deputatlari viloyatlar va Toshkent shahar Ken-
gashlariga saylov o‘tkazish bo‘yicha okrug saylov komissiyalari; 
uchastka saylov komissiyalari.

bu gal muammo to‘liq 
bartaraf etiladimi?

EGALIK HUQUQI:

Mamlakatimizda huquqiy hujjatlari yo‘q yoki uzoq yillar davomida foyda-
lanib kelinayotgan bo‘lsa-da, rasmiylashtirish masalasi fuqaroga bog‘liq 
bo‘lmagan sabablarga ko‘ra oxiriga yetmagan yer uchastkalari ko‘p. Shu 
vaqtgacha qonunchilikda ham ushbu yerlarga bo‘lgan huquqni e’tirof 
etish uchun huquqiy asos yoki vakolatli organ belgilanmagan edi. Bugun 
ko‘pchilikning tilida bo‘lgan yangi qonun bilan nimalar 
o‘zgaradi? Muammo uzil-kesil hal bo‘ladimi? Kadastr 
agentligining viloyat boshqarmasi boshlig‘i Fozilbek 
Xudoyqulov bilan suhbatimiz shu haqda bo‘ldi.

“Endi to‘g‘ri hayot 
kechiraman”

Insonparvarlik

Bizning  suhbat

DA’VOLAR BO‘LSA...
Samarqand shahrida xususiy amaliyot 

bilan shug‘ullanuvchi notarius Norqulov 
Kamoljon Toshboltayevich notarial idorasi-
da marhum Buriyeva Sohiba Zokirovnaga 
(2022-yil 21-aprelda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Norqulov Kamoljon Toshboltayevich 
notarial idorasiga murojaat etishlarini 
so‘raymiz.

Manzil: Samarqand shahri Rudakiy 
ko‘chasi, 126-uy, 4-xona.

* * *
Payariq tumanida xususiy amaliyot bilan 

shug‘ullanuvchi notarius Islomov Shuhrat 
Qarshiboyevich notarial idorasida marhum 
Alyadinova Aliye Seflyayevnaga (2022-yil 
11-fevralda vafot etgan) tegishli mol-mulk 
uchun meros ishi ochilgan. Shu munosa-
bat bilan merosxo‘rlarning Islomov Shuhrat 
Qarshiboyevich notarial idorasiga murojaat 
etishlarini so‘raymiz.

Manzil: Payariq tumani Chelak sha-
harchasi, Istiqlol ko‘chasi, 13-uy.

* * *
Samarqand shahrida xususiy amaliyot 

bilan shug‘ullanuvchi notarius Yusupova Dil-
sura Hasanovna notarial idorasida marhum 
Babamuradova Zulayxo Abdujalilovnaga 
(2014-yil 22-iyunda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning Yu-
supova Dilsura Hasanovna notarial idorasiga 
murojaat etishlarini so‘raymiz.

Manzil: Samarqand shahri Abdurah-
mon Jomiy ko‘chasi, 64-uy.

* * *

Payariq tumanida xususiy amaliyot bilan 
shug‘ullanuvchi notarius Ortiqboyev Aziz 
Azamatovich notarial idorasida marhum 
O‘roqova Xurmatga (2016-yil 29-oktabr­
da vafot etgan) tegishli mol-mulk uchun 
meros ishi ochilgan. Shu munosabat bilan 
merosxo‘rlarning Ortiqboyev Aziz Azama-
tovich notarial idorasiga murojaat etishlarini 
so‘raymiz.

Manzil: Payariq tumani Chelak sha-
harchasi, Istiqlol ko‘chasi, 73-uy.

* * *
Payariq tumanida xususiy amaliyot bi-

lan shug‘ullanuvchi notarius Toshtemirov 
Alisher Po‘latovich notarial idorasida mar-
hum Ochilov Oblaqulga (2024-yil 20-aprel-
da vafot etgan) tegishli mol-mulk uchun 
meros ishi ochilgan. Shu munosabat bilan 
merosxo‘rlarning Toshtemirov Alisher Po‘la-
tovich notarial idorasiga murojaat etishlarini 
so‘raymiz.

Manzil: Payariq tumani Chelak sha-
harchasi, Obod ko‘chasi, 3-uy, 35-xona.

* * *
Samarqand shahrida xususiy amaliyot 

bilan shug‘ullanuvchi notarius Mahmudov 
Shavkatjon Mirzajonovich notarial idorasida 
marhum Kamilova Gulchexra Alimovnaga 
(2022-yil 11-noyabrda vafot etgan) tegishli 
mol-mulk uchun meros ishi ochilmoqda. Shu 
munosabat bilan merosxo‘rlarning Mahmudov 
Shavkatjon Mirzajonovich notarial idorasiga 
murojaat etishlarini so‘raymiz.

Manzil: Samarqand shahri Gagarin 
ko‘chasi, 121-uy, 21-xona.

* * *
Samarqand shahrida xususiy amaliyot 

bilan shug‘ullanuvchi notarius Rahmonov 

Sarvar Ne’matilloyevich notarial idorasi-
da marhum Xaydarova Xosiyatga (1994-yil 
10-yanvarda vafot etgan) tegishli mol-mulk 
uchun meros ishi ochilmoqda. Shu muno-
sabat bilan merosxo‘rlarning Rahmonov 
Sarvar Ne’matilloyevich notarial idorasiga 
murojaat etishlarini so‘raymiz.

Manzil: Samarqand shahri Gagarin 
ko‘chasi, 60-uy.

* * *
Samarqand shahrida xususiy amaliyot 

bilan shug‘ullanuvchi notarius Rahmonov 
Sarvar Ne’matilloyevich notarial idorasi-
da marhum Aminov Toshpulatga (2013-yil 
30-martda vafot etgan) tegishli mol-mulk 
uchun meros ishi ochilmoqda. Shu muno-
sabat bilan merosxo‘rlarning Rahmonov 
Sarvar Ne’matilloyevich notarial idorasiga 
murojaat etishlarini so‘raymiz.

Manzil: Samarqand shahri Gagarin 
ko‘chasi, 60-uy.

* * *
BEKOR QILINADI

Toshkent shahridagi “FABER INFORM” 
mas’uliyati cheklangan jamiyatining (STIR: 
301977025) dumaloq muhri yo‘qolganligi 
sababli bekor qilinadi.

* * *
Samarqand shahridagi “SAM MARO­

QAND O‘QUV MARKAZI” mas’uliyati chek-
langan jamiyatining (STIR: 306860406) 
dumaloq muhri va burchak tamg‘asi yo‘qol-
ganligi sababli bekor qilinadi.

* * *
Xamraev Sulton Absalomovichga tegishli 

Samarqand shahri Bog‘dod ko‘chasi, 13-uy, 
19-xonadonning kadastr hujjatlari to‘plami 
yo‘qolganligi sababli bekor qilinadi.

Butun umrini xalq 
maorifiga bag‘ishlab, 
elda hurmat va e’zoz 
topgan ustoz, O‘zbekis-
tonda xizmat ko‘rsatgan 
xalq ta’limi xodimi Majid 
Fayziyev 93 yoshida vafot  
etdi.

Yuzlab shogirdlarni 
hayotning turli sohalariga 
yo‘llagan, uch qiz, to‘rt 
o‘g‘il tarbiyalab, 25 nabi-
ra, 30 evaraning suyukli 
bobosi bo‘lgan ustozning 
umr yo‘li kattaqo‘rg‘on-
liklar uchun ibrat maktabi 
bo‘lib qoldi.

M.Fayziyev 1931-
yil 10-dekabrda Kat-
taqo‘rg‘on shahrida tug‘ildi. Uyshun qish-
log‘idagi maktabda boshlang‘ich sinfni 
tamomlab, so‘ngra 7 yillik maktabda o‘qi-
di. 1952-yilda Kattaqo‘rg‘on pedagogika 
bilim yurtini tugatib, Qo‘shrabot tumaniga 
yuborildi. 5-7-sinflarga fizika, matematika 
fanlaridan saboq berdi. 1955-yildan Ishtix-
on tumanidagi 3-maktabda o‘qituvchilik 
qildi. 1958-1960-yillarda Tojikistondagi 
maktabda ishladi.

Keyin yana ikki yil Nurobod tumani­
ning Boshquduq qishlog‘idagi 93-maktab-
da, Kattaqo‘rg‘on tumani Chimboyobod 
xo‘jaligidagi 97-maktabda o‘quvchilarga 

fizika-matematika fanla-
rini o‘rgatdi. 1964-yildan 
boshlab Kattaqo‘rg‘on 
tumanidagi 43-maktab-
da o‘qituvchilik qildi. 
Ishdan ajralmagan holda 
SamDUning matematika 
fakultetida sirtdan o‘qidi. 
Oliygohni bitirgach, mak-
tabga ilmiy bo‘lim mudiri 
etib tayinlandi.

Maktabning o‘quv-tar-
biyaviy ishlarini, mod-
diy-texnika bazasini mus-
tahkamlash, tumanning 
tayanch maktabi dara-
jasiga ko‘tarish borasi-
dagi zahmatli mehnat-
lari evaziga 1981-yilda 

M.Fayziyev “O‘zbekistonda xizmat ko‘rsat-
gan xalq ta’limi xodimi” faxriy unvoniga 
sazovor bo‘ldi. Keyinchalik “Mehnat faxri-
ysi” ko‘krak nishoni bilan taqdirlandi.

O‘lim haq, ustozga o‘xshagan insonlarni 
shaxs sifatida yod olib, elga sadoqat bilan 
qilgan xizmatlarini qadrlab, undan ibrat olib 
yashashning o‘zi bir saodat ekan.

Qalbi quyosh inson, bir umr el dard-
ida yonib yashagan Majid Fayziyevning 
xotirasi, u qoldirgan xayrli ishlar farzand-
lari, hamkasblari qalbida abadiy yashaydi.

KATTAQO‘RG‘ON TUMANIDAGI 
UYSHUN MAHALLASI NURONIYLARI.

Majid FAYZIYEV

Ekspluatatsiyaning normal sharoitini 
ta’minlash va quvurlarning shikastlanishiga 
(ularning har qanday o‘tkazilishidan qat’i 
nazar) yo‘l qo‘ymaslik uchun “Magistral gaz 
quvurlari himoya qoidalari” va O‘zbekiston 
Respublikasi Yer kodeksining 69-moddasiga 
asosan, muhofaza hududlari belgilangan. 
Magistral gaz quvurlari tarkibiga gaz qu-
vurlari, gaz taqsimlash shoxobchalari, kran 
tugunlari, kompressor stansiyalari, elek-
tr kimyoviy himoyalash uskunalari (EHZ), 
yuqori kuchlanishli elektr uzatish tarmoqlari 
(LEP), aloqa texnologiyasi inshootlari va 
uzatkichlari, gaz quvurlari trassasi bo‘ylab 
yotqizilgan yo‘llar, gaz quvurlarini bildiruvchi 
va tanituvchi belgilar kiradi.

Quvurlarning muhofaza hududiga kiruv-
chi maydonlar yerdan foydalanuvchilardan 
olib qo‘yilmaydi. Ular mazkur maydonda 
faqat magistral gaz quvurlarini muhofaza 
qilish qoidalariga qat’i rioya qilgan holda 
qishloq xo‘jaligi yoki boshqa turdagi ishlarni 
olib borishlari mumkin. Quvurlar yotqizilgan 
hududda turarjoy mavzelari, aholi punkt-
lari, sanoat, qishloq xo‘jaligi korxonalari, 
imoratlar (turarjoy va noturarjoy binolar) 
qurilishi O‘zbekiston Respublikasi Davlat 
arxitektura va qurilish qo‘mitasi tasdiqlagan 
me’yorlarga ko‘ra, magistral gaz quvurlar-
ni loyihalashtirishning qurilish normalari va 
qoidalari bo‘yicha gaz quvuridan bino yoxud 
inshootgacha bo‘lgan eng kam masofaga 

qat’i rioya etgan holda amalga oshiriladi.
Quvurlarning muhofaza hududida 

quvurlardan me’yorida foydalanishga 
halaqit beruvchi yoki ularga shikast 
yetkazuvchi har qanday turdagi ishlar 
taqiqlanadi. Xususan:

- har qanday qurilish ishlarini olib borish, 
inshootlar tiklash;

- har xil turdagi daraxt va butalarni ekish, 
yem-xashak, ozuqa, o‘g‘it va materiallarni 
to‘plash, pichan g‘amlash, ot bog‘laydigan 
qoziqlarni joylashtirish, chorva mollarini 
saqlash, baliq yetishtirish uchun uchast-
kalar ajratish, baliq hamda boshqa suvda 
yashovchi va suzuvchi hayvonlar va parran-
dalarni parvarishlash, jonivorlar uchun suv 
ichadigan hovuzlar qurish, muzni yorish va 
tayyorlash ishlarini amalga oshirish;

- quvur trassasi ustidan o‘tish va kesib 
o‘tish inshootlarini qurish, traktor va boshqa 
mexanizmlar uchun saqlash joylarini barpo 
etish, jamoat bog‘lari va polizlarini joylash
tirish;

- turli xil qurilish-montaj, portlatish va 
tog‘ ishlarini amalga oshirish, tuproq (grunt) 
olishni rejalashtirish;

- melioratsiya ishlarini amalga oshirish, 
sug‘orish, quritish tarmoqlarini qurish;

- nazorat-o‘lchov quduqlari, 
nazorat punktlari, signal beruvchi, 
ogohlantiruvchi belgilarni buzish, 
joylarini o‘zgartirish;

 - kabel aloqasi xizmat ko‘rsat-
maydigan tovush kuchaytiruvchi 
punktlar qopqoqlarini, lyuklarni, 
katod himoyasi stansiyasi, tarmoq 
va nazorat qiluvchi quduqlar ham-
da boshqa tarmoq qurilmalarini, 
zulf va jo‘mraklarni ochish, aloqa 
vositalari, quvur energiya ta’mi-
noti va telemexanikasini yoqish, 
o‘chirish;

- belgilangan hududda turli 
xil chiqindi to‘plamlarini yig‘ish, 
yerga ishqorlar, tuzlar, kislota 
eritmalarini to‘kish; 

- quvurlarni buzilishlardan, yon-atrof va 
yaqin joylashgan hududni, transportirovka 
qilinadigan mahsulotni avariya natijasida 
to‘kilishdan saqlovchi, yer osti suvini o‘tka-
zuvchi inshootlarni, qirg‘oqlarni mustahkam 
tutuvchi qurilmalarni buzish;

- olov yoqish yoki shunga o‘xshash 
ochiq-yopiq olov manbalarini uyushtirish;

- himoya hudularida sun’iy havzalar va 
sholi ekinlarini ekish man etiladi.

Magistral gaz quvurlari himoya qoi-
dalarining buzilishida aybdor mansabdor 
shaxslar va fuqarolar O‘zbekiston Res-
publikasi qonunchiligiga ko‘ra javobgar-
likka tortiladi.

Muhofaza hududi:
- quvur trassasi bo‘ylab xavfsizlik yer 

uchastkasi ko‘rinishida, quvur o‘qining har 
tomonidan 50 metrgacha masofada shartli 
chiziqlar bilan chegaralangan bo‘ladi;

- qishloq xo‘jaligiga taalluqli yerlardan hi-
moya maydoni quvur o‘qining har tomonidan 
25 metr masofada o‘tadigan shartli chiziqlar 
bilan chegaralanadi;

- ko‘p tarmoqli trassa bo‘ylab chekka 
quvur o‘qining har tomonidan 50 metr ma-
sofada o‘tgan, shartli chiziqlar bilan chega-

ralangan yer maydoni ko‘rinishidadir.
Gazdan kondensatni ajratish va saqlash 

uchun sig‘imlar atrofida neft, kondensat va 
siqilgan uglevodorodlarni avariya holatida 
chiqarish uchun yer omborida ko‘rsatilgan 
obyektlar maydoni chegarasida har tomoni-
ga 50 metrdan tutashgan chiziq bilan che-
garalangan uchastka ko‘rinishida bo‘ladi.

O‘zbekiston Respublikasida “Quril-
ish me’yorlari va qoidalari” QMQ 02-05-
06/97 me’yoriy hujjati asosida magistral 
gaz tarmoqlari atrofida quvurlar diametriga 
mos holda muhofaza hududlari belgilangan.

Belgilangan xavfli hudud radiusi:
- diametri 300 mm.gacha bo‘lgan gaz qu-

vuri uchun muhofaza hududi quvur o‘qidan 
har ikki tarafga 100 metr;

- diametri 300 mm.dan 600 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 150 metr;

- diametri 600 mm.dan 800 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 200 metr;

- diametri 800 mm.dan 1000 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 250 metr;

- diametri 1000 mm.dan 1200 mm.gacha 
bo‘lgan gaz quvuri uchun muhofaza hududi 
quvur o‘qidan har ikki tarafga 300 metr;

- diametri 1200 mm.dan yuqori bo‘lgan 
gaz quvuri uchun muhofaza hududi quvur 
o‘qidan har ikki tarafga 350 metrni tashkil 
etadi.

Shuningdek, gaz taqsimlash shoxobcha-
lari har tomondan himoya hududi (muhofaza 
hududida har qanday ishlarni olib borish 

taqiqlanadi) 150 metr qilib belgilangan.
Shuning bilan birgalikda, aholi e’ti-

borini qo‘yidagilarga qaratmoqchimiz:
Davlatimizda olib borilayotgan inson-

parvarlik siyosatiga ko‘ra, aholi tomonidan 
tegishli mahalliy hokimiyatlar ruxsatisiz qu-
rilib, hozirda aholi istiqomat qilib kelayotgan 
ayrim uy-joylar ham tegishli hujjatlar orqali 
egalariga mulk sifatida rasmiylashtirilib ber-
ilmoqda. Lekin magistral gaz quvurlarining 
xavfli hududida, boshqacha aytganda, “Qizil 
hudud” ichida qurilgan noqonuniy imoratlar 
uchun bu yengilliklar tatbiq etilmaydi va bun-
day imoratlar buzib tashlanishi kerak bo‘ladi.

Aziz hamyurtlarimizning yer uchastkalari 
yoki dehqonchilik qilayotgan yer maydonlari 
magistral gaz quvurlari yaqinida joylash-
gan bo‘lsa, biror turdagi qurilish ishlarini 
boshlashdan oldin ushbu gaz quvurlariga 
xizmat ko‘rsatuvchi boshqarmaga muro-
jaat qilib, ish ko‘rish tavsiya etiladi. Bu bilan 
fuqarolarimiz o‘zboshimchalik bilan qurilgan 
noqonuniy imoratni buzilishi bilan bog‘liq 
ortiqcha asabbuzarlik va keraksiz moddiy 
chiqimlardan xoli bo‘lishadi.
Boshqarmamiz manzili: Narpay tumani 

Oqtosh shahri, Muqimiy mahallasi.
Telefonlar: +99866-432-41-91, 

+99893-172-22-47.
Qahramon FAYZULLAEV,

“Zirabuloq magistral gaz quvurlari” 
boshqarmasi boshlig‘i.
Iskandar SHUKUROV,

Sanoat xavfsizligi davlat qo‘mitasi 
Samarqand hududiy boshqarmasi bosh 

mutaxassisi.

OGOH BO‘LING, MAGISTRAL GAZ QUVURLARI!
Magistral gaz quvurlarining muhofaza zonasida xavfsizlik 

choralarini ko‘rish g‘oyatda muhim. Viloyatimizning Narpay, 
Kattaqo‘rg‘on, Ishtixon, Oqdaryo, Nurobod, Payariq tuman-
lari hududi bo‘ylab aholi punktlari va sanoat korxonalarini 
tabiiy gaz bilan ta’minlovchi, yuqori bosimga ega magistral 
gaz quvurlari yotqizilganligini hisobga olsak, masala kundek 
ravshan. Shu sababli hamyurtlarimizni ogohlikka chorlaymiz.

HUSNIDDIN 
NORBEKOV 
uch karra Paralimpiya 
o‘yinlari g‘olibi

Fransiya poytaxti Parij shahrida o‘tayotgan XVII Paralimpiya 
o‘yinlarida  para yengil atletika bo‘yicha erkaklar o‘rtasidagi 
(F35) yadro uloqtirish musobaqasida viloyatimiz nomidan ishtirok 
etgan delegatsiyamiz bayroqdori Husniddin Norbekov 16.82 
metr natija qayd etib,  Paralimpiya o‘yinlari rekordini yangiladi. 

Mazkur rekord 2008-yili Pekinda bo‘lib o‘tgan Paralimpiadada xitoylik Guo 
Vey tomonidan o‘rnatilgan edi. O‘shanda xitoylik sportchi 16.22 metr natija 
qayd etgan. 

Shuningdek, para atletimiz faoliyatidagi uchinchi Paralimpiya o‘yinlarining 
oltin medalini qo‘lga kiritgan ilk o‘zbekistonlik sportchiga aylandi. 

Husniddin Norbekov bundan avval “Rio-2016” va “Tokio-2020” yozgi Para­
limpiya o‘yinlarida ham oltin medalga sazovor bo‘lgan.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

F.RO‘ZIBOYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 676 nusxada chop etildi. Buyurtma 468. Hajmi 2 bosma taboq, bichimi A-2

4 Ma’naviy mustaqillik
2024-yil 7-sentabr, 
shanba

Gazetaning navbatdagi soni 2024-yil 11-sentabr, chorshanba kuni chop etiladi.

Quruq deklaratsiyaning o‘zi 
bilan davlatni mustaqil qilib 
qo‘ymasligini barchamiz yaxshi 
bilamiz. Uni siyosiy, iqtisodiy, 
savdo-iqtisodiy, madaniy, kom-
munakatsiyaviy va boshqa jihat-
lardan mustahkamlash kerak.
O‘zbekiston bugun siyosiy mus-
taqilmi? Bu savolga baralla “ha” 
deb javob berish mumkin. Davlat 
bayrog‘imiz faqat BMT qaror
gohining ro‘parasida hilpiragani 
yo‘q. Biz MDH, SHHT, IHT kabi 
nufuzli mintaqaviy tashkilotlar
ning ham teng huquqli a’zosi
miz. Qator xalqaro va mintaqa-
viy masalalarda O‘zbekistonning 
qarashlari va nuqtai nazari bi-
lan hisoblashiladi, pozitsiyasi 
inobatga olinadi.

BMT Bosh assambleyasining 72-sessi-
yasini olaylik. Unda Shavkat Mirziyoyev ilgari 
surgan tashabbuslarga a’zo davlatlar yakdil-
lik bilan xayrixohlik ko‘rsatmoqda. Xususan, 
2018-yilning 2-iyulida Bosh assambleyaning 
Markaziy Osiyoda tinchlik, barqarorlik va izchil 
taraqqiyotni ta’minlash yuzasidan mintaqa-
viy va xalqaro hamkorlikni mustahkamlash 
bo‘yicha maxsus rezolyutsiyasi qabul qilindi. 
Zero, O‘zbekistonning ishtirokisiz mintaqa-
da boshlangan biror jarayon muvaffaqiyatli 
yakun topishi qiyin. O‘sha yilning 12-dekabrida 
xalqaro hamjamiyat O‘zbekistonning yana bir 
tashabbusi – Ma’rifat va diniy bag‘rikenglik 
to‘g‘risidagi rezolyutsiyani tasdiqladi. Shu­
ningdek, Orol dengizidagi ekologik inqiroz 
va Afg‘oniston muammosi bo‘yicha qizg‘in 
muhokamalar davom etmoqda. Chunki bu ikki 
masala mintaqaviy ko‘rinishga ega bo‘lsa-da, 
aslida global ahamiyat kasb etadi.

O‘zbekiston bilan siyosiy, savdo-iqtisodiy 
va gumanitar aloqalar o‘rnatgan barcha dav-
latlarda diplomatik vakolatxonalarimiz faaoliyat 
ko‘rsatmoqda. Buni yurtimizdagi diplomatik 
korpusning salmog‘i ham tasdiqlaydi.

Iqtisodiyotning tarkibiy qismlari bo‘lgan 
energetik mustaqillik, g‘alla va umuman, oziq-
ovqat mustaqilligi, suv mustaqilligi va boshqalar 
ta’minlangan, ayrim yo‘nalishlarda biz hatto 
eksportchi maqomiga ham egamiz. O‘zbekis-
ton sanoqli avtomobilsoz mamlakatlar qatori-
dan joy olgan. Xorijiy davlatlar bilan tenglik va 
o‘zaro manfaatdorlik asosidagi savdo-iqtisodiy 
munosabatlar yil sayin rivojlanib bormoqda. 
Qaysi mamlakatdan delegatsiya tashrif buyur-
masin, yo davlatimiz rahbari qaysi yurtga tashrif 
buyurmasin, bu voqea-hodisalarga doir axborot 
manbalarida savdo aylanmasi va investitsiyalar 
oqimi yuksalayotganini, hamkorlik ko‘lamini 
yanada kengaytirish uchun yangi kelishuvlarga 
erishilayotganini ko‘rish mumkin.

Transport kommunikatsiyalari ham jadal 
rivojlantirilmoqda. Biz Kaspiy dengiziga, Fors 
ko‘rfazi va boshqa mintaqalarga chiqadigan 
temir yo‘l va avtomobil yo‘llari barpo etish 
ustida keng miqyosda hamkorlikka asos sol-
ganmiz.

Xuddi shunday fikrlarni madaniy-gumanitar 
sohada ham aytish mumkin. Xorijiy mamlakat-
lar vakillari yurtimizda o‘tkaziladigan madani-
yat va san’atga, ilm-fanga oid anjumanlarda, 
sport musobaqalarida, boshqa tadbirlarda faol 
ishtirok etmoqda. O‘zbekiston madaniyat va 
san’at namoyandalari, olim va tadqiqotchi-
lari, sportchilar chet davlatlardagi festival-
larda, ilmiy seminar va simpoziumlarda, turli 
fan olimpiadalari va sport musobaqalarida 
shunchaki mehmon emas, balki an’anaviy 
qatnashchilarga aylangan. 

Ammo alohida to‘xtalish lozim bo‘lgan yana 
bir mavzu bor. Mustaqillikni mustahkamlash-
da ma’naviy mustaqillik ham g‘oyat muhim 
o‘rin tutadi. Uningsiz istiqlolning barqarorligini 
ta’minlashning imkoni yo‘q.

Nima uchun shunday? Chunki biror xalqni 
yo‘q qilish uchun yadroviy qurollardan, qudratli 
armiya bosqinidan ham kuchliroq omil bor. 
Bu o‘sha xalqning xalqligini yo‘q qilishdir. 
Bunga qanday erishiladi? Albatta, uning 
o‘zligini, madaniyatini, tarixini, bir so‘z bilan 
aytganda, ma’naviyatini barbod qilish bilan 
erishiladi. Mashhur diplomat va razvedkachi, 
1953-1961-yillarda Markaziy razvedka bosh-
qarmasi boshlig‘i bo‘lgan Allen Dallesning 
sho‘ro davlatini parchalash to‘g‘risidagi 
fikrlarini barchamiz yaxshi eslaymiz. U sovuq 
urush davrida mamlakat aholisini xufya tarz-
da ma’nan-axloqan buzishga qaratilgan edi. 
Afsuski, uning fikrlari va shunga o‘xshash 
“g‘oyalar”dan bugungi kunda ham turli 
buzg‘unchi kuchlar foydalanishdan to‘xtagani 
yo‘q. Biz Allen Dallesni ayblashdan yiroqmiz, 
u josuslar sardori sifatida o‘z vazifasini bajar-
gan. Lekin uning aytganlari va boshqalarning 
shunga o‘xshash fikrlari har qanday sog‘lom 
aql egasini hushyor torttiradi.

“Inson tabiati shundayki, u qiyinchilik payti 
tasalli izlaydi: kimdir dinga mukkasidan ketadi, 
birovlar ichkilikka beriladi, yana boshqalar 
buzuqlikdan taskin topmoqchi bo‘ladi, - degan 
edi mashhur josus. - Urushdan keyin bu xalq 
og‘ir ahvolda qoldi. Jangu jadallarda turmush 
o‘rtog‘ini yo‘qotgan bevalar, sevgilisi tashlab 
ketgan kuyunchak qizlar, hayotda o‘z o‘rnini 
topa olmay yurgan alamzada yigitlar... Ular-
ga Xudoga tavakkul qilishni maslahat bering, 
har xil oqimlarga qo‘shib yuboring, bunday 
oqimlar bo‘lmasa, o‘zingiz tashkillashtiring! 
Ular ichkilikni yaxshi ko‘radi, urushdan ol-
din qo‘lbola samogon tayyorlaganlarini esiga 
soling, shunda o‘zlarini dunyoni suv bossa, 
to‘pig‘iga chiqmaydigandek tuta boshlashadi. 
Keyin toshqin sodir eting: ular qayoqqa bosh-
qarsangiz, o‘sha tomon yuradi. Ular latifalarni 
yaxshi ko‘radi. Shu xususda “yordam bering”, 
buguni va ertasini mazax qiladigan latifalarni 
ko‘paytirib, tarqating. Nishonga aniq tegadi-
gan latifa yashin misol tez yoyiladi. Ular “gap 
kelganda, otangni ham ayama” deydi. Demak, 
latifa biri bo‘lmasa, birining ongida yupqa 
bo‘lsa ham dog‘ qoldiradi va bu aksilsovet 
katalizator bo‘lib xizmat qiladi. Har bir xalqning 
umidi – yoshlar. Biz ana shu tabaqa dav-
latni aldashiga erishishimiz kerak. Yoshlar 
o‘yin-kulguga moyil bo‘ladi, ularning ongiga 
yo‘l topishda shuni yodda tutish lozim. Ular
ning aql-tafakkurini hayotdan ma’no yo‘qligi 
haqidagi og‘u bilan zaharlang, jinsiy masa
lalarga qiziqishini kuchaytiring, ommalashgan 
bemaza raqslar, chiroyli latta-putta, maxsus 
plastinka, she’r va qo‘shiqlar bilan o‘zingiz-
ga og‘diring. Farzandlar har doim ota-onaga 
ta’na qilish uchun bahona topa oladi. Shun-
dan foydalaning! Yoshlarni katta avlod bilan 
nizolashtiring. Men har bir alohida olingan 
vaziyat uchun yana ham ko‘p usullarni aytib 
berishim mumkin. Bir gapni aytaman, xolos: 
ruhiy-axloqiy kurash usullarini qo‘llashga ijodiy 
yondashib, yangi-yangi narsalarni kashf qili
shimiz kerak, toki ularning targ‘iboti bizga 
yetib ololmasin va biz doim bir qadam oldinda 
bo‘laylik”.

Garchi bu gaplar 60-70 yil avval aytilgan 
bo‘lsa-da, biz allaqachon sho‘ro mustam-
lakasidan ozod bo‘lgan esak-da, yurtimizda va 
boshqa mamlakatlarda xuddi shu usullarning 
alomatlarini hozir ham ko‘rishimiz mumkin. 
Ularni bugun umumiy qilib “ommaviy madani-
yat” deb atayapmiz.

Mana, “sariq matbuot” zo‘r berib, 
qo‘ydi-chiqdi hangomalarini yozadi, “hayotiy 
voqea asosida suratga olingan” teleseriallari­
mizda ham buzuqlik haqidagi voqea-hodisa­
lar haqida ko‘p gapiriladi. Ilgari yotoqxona 
sahnasi umuman bo‘lmagan bo‘lsa, hozir 
er-xotinning dialogi asosan o‘sha yerda kech­
yapti. Sevgilisi tashlab ketgan kuyunchak qi-
zlar, hayotda o‘z o‘rnini topa olmay yurgan 
alamzada yigitlar obrazlarini mabuotda ham, 
televideniyeda ham bot-bot uchratamiz, ijti-
moiy tarmoqlarni-ku gapirmasa ham bo‘ladi.

Demokratiya (fikr erkinligi – “istaganimga 
ko‘ngil qo‘yaman”, “istaganim bilan hayotimni 
bog‘layman”) va inson huquqlari himoyasi 
(emishki, pedofillarni ham tushunish kerak 
ekan, ularda shunday biologik ehtiyoj bo‘lar-
kan) bu buzuqlikka bahona, xolos. Asl maqsad 
jamiyatni parokanda qilish, an’anaviy qadri-
yatlarni yo‘qotishdir.

Ular ichkilikni yaxshi ko‘radi. Bu umumiy 
aytilgan gap bo‘lib, aslida kayfu safo nazarda 
tutilgan. Ichkilikka berilmagan bo‘lsa-da, nar-
kotik moddalar yo ular kabi ta’sir qiladigan 
taqiqlangan dori vositalarini iste’mol qiluvchi-
lar yo‘q emas. Juda bo‘lmaganda, quvvatni 
oshirib, tanani junbushga keltiradigan, jaza-
vani qo‘zg‘aydigan ichimliklarni iste’mol qilib, 
tonggacha diskotekadan beri kelmaydiganlar 

ham topiladi.
Latifa borasidagi gapga ham bugungi 

kundan ko‘p misol keltirish mumkin. Har xil 
“qiziqchi” guruhlar vujudga keldi, ular ming­
lab odamlarni yig‘ib, katta-katta tomoshalar 
uyushtiryapti, zaldagilardan tashqari, ijtimoiy 
tarmoqlar orqali ularni ming-minglab odamlar 
ko‘rib, go‘yo hordiq chiqaryapti. Ko‘pchilik 
nazdida “haqiqatni aytayotgan”, “hayotiy 
gaplardan so‘zlaydigan” bu guruhlar yoshlar 
ongiga ta’sir qilmaydi, deb o‘ylash katta xato-
dir. Ularning behayo shoularini ko‘rganlar hay-
otini shu asosda shakllantirishga intilmasligiga 
hech qanday kafolat yo‘q. Bezbetlik, andisha-
sizlik, betgachoparlik, kattalarga hurmatsiz­
lik, kichiklarga beshafqatlik, jamoat joylarda 
ham behayo gaplarni baland ovozda aytishga 
ko‘nikish kabi illatlar negizida ruhiy-axloqiy, 
boshqacha aytganda, ma’naviy qashshoqlik, 
yengil-elpi hayotni afzal ko‘rish, Vatan, mu-
habbat, poklik, halollik, bag‘rikenglik, to‘g‘ri-
so‘zlik, xushmuomalalik kabi fazilatlarni men-
simaslik, bunday xislatlar egalarini qoloqlikda 
ayblashga o‘xshagan muammolar yotadi.

Ommalashgan bemaza raqslar, chiroyli lat-
ta-putta, maxsus plastinka, she’r va qo‘shiqlar 
bilan o‘zingizga og‘diring. Raqslar hamon bor, 
chiroyli latta-putta yoniga telefon va bosh-
qa “aqlli” texnika qo‘shildi, plastinka o‘rnini 
ijtimoiy tarmoqlar va USB-disklar egalladi, 
hozirgi she’r va qo‘shiqlarning aksariyatini 
she’r va qo‘shiq deb bo‘lmaydi. Fonogramma 
tinglash uchun konsert zallariga talashib-tor-
tishib chipta sotib olishning o‘zi kulgili, lekin 
ayni paytda juda achinarli holat.

Farzandlar har doim ota-onaga ta’na qilish 
uchun bahona topa oladi. Shundan foydalan-
ing! Yoshlarni katta avlod bilan nizolashtiring. 
Kiyim-kechak, yangi ayfon, avtomobil, tilla 
buyum, tengdoshlari bilan maishat uchun pul, 
o‘qish yo ishga kiritib qo‘yish va hokazoni 
talab qilib, ota-onasi bilan janjal qilayotganlar 
yo‘q desak, haqiqatdan ko‘z yumgan bo‘la­
miz. Buni tan olishdan qo‘rqmaslik, aksincha, 
shunday muammo borligini e’tirof etib, bar-
taraf qilish choralarini ko‘rish zarur. Bugun 
kattalar farzandini o‘ziga xo‘jayin qilib olmasligi 
kerak. Uni faqat erkalash, aytganini shu zahoti 
muhayyo qilish bilan cheklanmasdan, tergab 
turish, o‘qish va ishlarini, davomatini tekshirib 
borish, fe’l-atvori, xulqi, o‘zini tutishi va yu­
rish-turishini kuzatish, hayot hamisha ham bir 
zaylda farovon kechavermasligini anglatish, 
qadriyatlarga hurmatini oshirish kabi tarbiyaviy 
ishlar o‘ta zarurdir. 

Ularga Xudoga tavakkul qilishni maslahat 
bering, har xil oqimlarga qo‘shib yuboring, 
bunday oqimlar bo‘lmasa, o‘zingiz tashkil-
lashtiring! Vahhobiylar, hizbuttahrirchilar, 
mazhabsizlar, soxta salafiylar, missionerlar 
va boshqa toifadagi buzg‘unchilar aynan 
yuqoridagi gaplarning amaldagi ifodasidir. 
Misol uchun, oyoqlari orasini shtangistlar-
ga o‘xshatib keng ochib olib, qo‘lini ko‘ksiga 
qo‘yib namoz o‘qiydiganlar ming yillar davomi­
da yaxlit qonun-qoidalarga amal qilib kelgan 
ota-bobolarimizdan aqlliroq va ilmliroqmi? 
Soqol qo‘yishni sunnat sanab keriladigan, 
lekin namoz payti masjid tomon emas, qa-
rama-qarshi tarafga qarab ketayotganlarga 
ko‘pchilikning ko‘zi tushgan bo‘lishi kerak. 
Sunnatga amal qilganlarning farzni tark etishi 
ularning ilmidan dalolatmi yo imonidanmi yo 
taqvosidanmi, bu ritorik savol bo‘lsa-da, sira 
tushunib bo‘lmaydigan holatdir.

Yoshlar faqat o‘yin-kulguga emas, o‘zlari 
qiziqarli sanagan hamma narsaga intiladi. 
Diskoteka, narkotik moddalar, ichkilik, ayshu 
ishrat qatorida din niqobidagi turli oqimlarga 
ham. Ularni chalg‘itish juda ham oson. Chunki 
miya, ong hali vakuum, bo‘shliq holatida bo‘la-
di, nimani birinchi bo‘lib tashlasangiz, o‘shani 

mahkam tutib qoladi. Qur’oni karim arab tilida 
nozil bo‘lgan, hadislar ham arab tilida, ularni 
olim emas, g‘arazli niyatda bo‘lgan chalasavod 
tafsir yo, yana ham yomoni, talqin qiladigan 
bo‘lsa, ana shu vakuum soxta ilm bilan to‘ladi. 

Turli oqimlarning asosiy quroli oyat va 
hadislarni noto‘g‘ri anglatishga asoslanadi. 
Murakkab jumlalarning birinchi – ko‘pincha 
amr shaklidagi qismi o‘qilib, bu amrning sharti 
bo‘lgan ikkinchi qismi tashlab ketiladi. Tafsir, 
fiqh, aqida kabi diniy ilmlardan bexabar odam 
bu qarmoqqa tez ilinadi. Ilinganda ham shun-
day ilinadiki, butun ongu shuuri va vujudi bilan 
o‘sha yolg‘on aqidani himoya qila boshlaydi, 
boshqa hech narsani qabul qilmay qo‘ya-
di. Shuning oqibatida “jihod” uchun “olovli 
nuqta”larga ketadi, o‘zi yashayotgan jamiyat-
ni parokanda qilishga intiladi, o‘ziga hamfikr 
bo‘lmaganlarni kofirga chiqaradi va boshqa 
noma’qul ishlarga qo‘l uradi.

Albatta, bayram arafasida bunday achchiq 
gaplar birmuncha noo‘rin ko‘rinishi mumkin. 
Lekin tan olish kerak: mustaqilligimizni ko‘ra 
olmaydigan, yot g‘oya va mafkuralar bilan 
mamlakatimizni ichkaridan buzishni istagan 
kuchlar hali ham bor. Mustaqillikni har jihatdan 
mustahkamlash kerak. Qutlug‘ bayram qalbi-
miz surur va faxrga to‘lar ekan, bu shukuhni 
asrash, muhofaza qilishni ham o‘ylash zarur. 
Hayot faqat qutlug‘ sanalarni nishonlashdan 
iborat emas. Hayot kurash demakdir.

Albatta, O‘zbekiston rahbariyati bu bora-
da bir daqiqa ham hushyorlikni yo‘qotgani 
yo‘q. Aksincha, bosh shiorimiz bo‘lmish “Ja-
holatga qarshi – ma’rifat” g‘oyasi asosida 
hamyurtlarimizni, ayniqsa, yoshlarni radikal va 
ekstremistik oqimlardan, “ommaviy madani-
yat” unsurlaridan himoyalash, ularda kuchli 
ma’naviy immunitetni shakllantirish, dunyoqa-
rash va tafakkur doirasini kengaytirish, mus-
taqil fikrlash qobiliyatini rivojlantirish, jamiyatda 
tinchlikparvarlik, bag‘rikenglik, ilm-ma’rifat 
tamoyillarini mustahkamlash yo‘lida tahsinga 
sazovor ishlar amalga oshirilmoqda.

Jaholatga qarshi kurashning eng ma’qul 
va samarali yo‘li nima?! Johilga johillik bi-
lan qarshilik ko‘rsatish yonib turgan olovga 
yog‘ sepish bilan barobar. Negaki, jaholat 
botqog‘iga botgan kishi o‘zini tubanlikda 
emas, yuksakda hisoblaydi, unga kimdir jahl 
qilgan sari jazavasi battar qo‘ziydi. Shu bois 
ham jaholatga qarshi faqat ma’rifat bilan ku-
rashish kerak. Bu O‘zbekiston rahbariyati tan-
lagan eng to‘g‘ri, oqilona va odilona yo‘ldir.

Yurtimizda qisqa vaqt davomida Imom 
Buxoriy, Imom Termiziy, Imom Moturidiy 
xalqaro ilmiy-tadqiqot markazlari, Islom sivi-
lizatsiyasi markazi, Hadis ilmi maktabi tashkil 
qilindi. Buxorodagi Mir Arab madrasasiga yan-
gi hayot baxsh etildi. Bu muassasalarning bar-
chasi xalqimizning ko‘p asrlik ilmiy-ma’naviy 
merosini o‘rganish, diniy va dunyoviy jihatdan 
tadqiq etish, milliy va xalqaro miqyosda targ‘ib 
qilish bilan birga, jaholatga qarshi ma’rifat 
bilan kurashishga ham xizmat qiladi.

Bir jihatni aytib o‘tish kerakki, O‘zbekiston 
xalqi nafaqat Xorazmiy, Zamaxshariy, Ibn Sino, 
Beruniy, Ulug‘bek singari butun insoniyat siv-
ilizatsiyasi rivojiga hissa qo‘shgan, balki ayni 
paytda Imom Moturidiy, Imom Buxoriy, Imom 
Termiziy, Burhonuddin Marg‘inoniy kabi is-
lom ilmlari taraqqiyotida g‘oyat salmoqli o‘rin 
tutgan ajdodlari bilan haqli ravishda faxrlana-
di. “Sahihul Buxoriy” islom olamida Qur’oni 
karimdan keyingi eng mo‘tabar manba sanala-
di. Dunyo musulmonlarining eng katta qismi 
Imom Moturidiy aqidasini asosiy tayanch deb 
biladi. Burhoniddin Marg‘inoniyning “Hidoya” 
asari hali-hanuz islom huquqshunosligining 
bosh qo‘llanmasi bo‘lib qolmoqda. Tasav-
vufning Bahouddin Naqshband kabi eng yirik 
namoyandalari ham biz yashayotgan zamindan 
yetishib chiqqan.

O‘zbekiston yangi ilmiy markazlar ochish 
bilan cheklanib qolmayotganini alohida ta’kid-
lash kerak. Yurtimizda hukumat va mana shun-
day muassasalar tashabbusi bilan xalqimiz 
orziqib kutgan asarlar o‘zbek tilida nashrdan 
chiqmoqda. “Ta’vilotul Qur’on”da Imom Mo-
turidiy barcha botil oqimlarga ilmiy asoslangan 
raddiya berish bilan birga, keyingi davrlarda 
kimlardir tomonidan tug‘ilishi mumkin bo‘lgan 
savollarga javob ham yozib ketgan. Kitobning 
nashrdan chiqqan dastlabki o‘zbekcha ju-
zlari bilan tanishgan kishi “agar falon narsani 
so‘rasalar, biz mana bunday javob beramiz” 
jumlalarini ko‘p uchratishi mumkin. “Sahihul 
Buxoriy”ning ham bir necha tarjimasi bos-
madan chiqqan. Hadislarning muhimligi shun-
daki, ular orqali islomning mohiyati, arkonlari, 
talablari, cheklovlari va boshqa jihatlari to‘liq 
anglanadi. Deylik, Qur’oni karimda musul-
monlarga namoz o‘qish amr qilingan, lekin bu 
ibodatning turlari, tartib-qoidalari ko‘rsatilma-
gan. Bularni musulmonlar hadislardan oladi.

Yangi ochilayotgan markazlarga nufuz-
li xalqaro tashkilotlarning xayrixohlik bildiri-
shi, ularning ahamiyati haqida to‘lib-toshib 
so‘zlashi ham O‘zbekiston tanlagan yo‘lning 
to‘g‘ri ekanidan dalolatdir. Xususan, IHTning 
Islom tarixi, san’ati va madaniyatini tadqiq 

etish markazi (IRCICA) Bosh direktori Mahmud 
Erol Qilich Imom Buxoriy xalqaro ilmiy-tad-
qiqot markazi to‘g‘risida ham rasmiy shaxs, 
ham xolis inson sifatida bunday fikr bildirgan:

- O‘zim rahbarlik qilayotgan Markazning 
bosh maqsadi musulmon olimlarning jahon 
sivilizatsiyasi ravnaqiga qo‘shgan hissasini 
keng targ‘ib etishdan ham iborat. Islom ilmlari 
rivojida asosiy o‘rin tutgan allomalarni haqli 
ravishda yetuk siymolar sirasida ko‘ramiz. 
Umrini shunday sharafli ishga bag‘ishlagan 
Imom Buxoriyning hayot yo‘li va mashaqqatli 
ijodi haqidagi ma’lumotlarni, uning xizmatlari 
tufayli erishilgan yangi bilimlar mohiyatini ja-
hon bo‘ylab kengroq tarqatishni ota yurtimiz 
– O‘zbekistondagi hamkasblarimiz ishtirokisiz 
amalga oshirishni imkonsiz deb bilamiz.

Bevosita Imom Buxoriy xalqaro ilmiy-tad-
qiqot markazi misolida qaraydigan bo‘lsak, 
ushbu muassasaning 2022-2023-yillardagi 
faoliyati natijalarida ham “Jaholatga qarshi – 
ma’rifat” maqsadi yaqqol namoyon bo‘ladi.

Bu vaqt davomida markaz tomonidan 
buyuk alloma va mutafakkirlarimiz qalamiga 
mansub yigirmaga yaqin kitob va risola nashr 
etildi. Ular orasida Ubaydulloh Ibn Mas’ud 
Sadrush Sharianing “Sharhul viqoya”, Imom 
Buxoriyning “Xolqu af’olil ibod”, “Tarixus 
sag‘ir”, “Birrul volidayn”, “Zuafous sag‘ir”, 
Abu Ja’far Muhammad ibn Abu Hotim Var-
roq Buxoriyning “Shamoili Buxoriy”, Imom 
Termiziyning “E’tiqodi ahli sunna”, Abd ibn 
Humayd Keshiyning “Musnad”, “Sunani 
Dorimiy”dan saylanma hadislar”, “Musnadi 
Keshiydan durdonalar”, “Sahihi Buxoriy” shar-
hi”ni keltirish mumkin.

Ilmiy xodimlar Imom Dorimiyning “Sunan”, 
Abu Lays Samarqandiyning “Tafsir” va “Bahrul 
ulum”, Abul Barakot Nasafiyning “Tafsir”, 
Sayyid Abdul Mojid G‘avriyning “Hadis ilmi 
istilohlari”, Alouddin Kosoniyning “E’tiqod”, 
Abu Azabaning “Ravzatul bahiyya fiyma baynal 
ash’ariya val Moturidiya”, Imom Termiziyning 
“Aqidaviy qarashlar”, Abul Muntaho Sha-
hobuddin Ahmad ibn Muhammad Mag‘niso-
viyning “Sharhu fiqhil akbar”, A’lo Buxoriyning 
“Risola fil aqoid”, Ibrohim Saffor Buxoriyning 
“Talxisul adilla li qavoidit tavhid” asarlarini 
o‘zbek tiliga o‘girdi. Shu bilan birga, Haysam 
ibn Kulayb Shoshiyning “Musnad” asaridan 
saylanma, Najmiddin Kubro, Mahmud Zamax-
shariy, Imom Dorimiy, Abu Lays Samarqandiy, 
Abu Barakot Nasafiy, Iso Termiziy, Abduxoliq 
G‘ijduvoniy, Burhonuddin Marg‘inoniy, Yusuf 
Xos Hojib va Zahiriddin Muhammad Bobur ha-
yoti va ilmiy faoliyatiga doir risolalar tayyorladi.

Ayni paytda markaz tadqiqotchilarining 
“Sadaqa baloni qaytaradi”, “Ahli sunna val 
jamoa aqidasiga ko‘ra Alloh lomakondir”, 
“Jamiyatdagi illatlar va ularning yechimlari”, 
“Mutaassiblik va dinda chuqur ketishning 
xatarlari” kabi risolalari bosmadan chiqish 
arafasida. “Muslimning axloqi” va “Go‘zal xulq” 
risolalari nashrga tayyorlab qo‘yilgan.

Bulardan tashqari, markaz ilmiy xodimlari 
tomonidan diniy, tarbiyaviy mavzularda 128 
ta videodars tayyorlandi.

Jamiyatimizda sog‘lom diniy muhitni 
saqlash, asl manbalarga tayangan holda al-
lomalarimiz ilmiy merosini tadqiq etish orqali 
botil va turli fitnachi diniy oqimlarga raddiyalar 
berish, yoshlarga sof islom ta’limotini yetka-
zish, buyuk ajdodlarimiz asarlaridagi Vatan-
ga muhabbat, ilm olishga targ‘ib, ota-onaga 
e’zoz va ehtirom kabi ulug‘ g‘oyalarni keng 
jamoatchilikka yetkazish kabi ma’rifiy tad-
birlarni tashkil etish Imom Buxoriy xalqaro 
ilmiy-tadqiqot markazining asosiy faoliyat 
yo‘nalishlaridan biri etib belgilangan. Shun-
dan kelib chiqqan holda, ma’naviy-ma’rifiy 
yo‘nalishda ham talay ishlar amalga oshirildi. 

Jumladan, Ichki ishlar vazirligi huzurida-
gi jazoni ijro etish departamentiga qarashli 
38-koloniyada ijro muddatini o‘tayotgan max-
sus kontingent vakillarida ijtimoiy sog‘lom ha-
yotga ko‘nikma hosil qilish maqsadida “Vatan 
himoyasi – muqaddas burch”, “Islom – tinch-
lik va ma’rifat dini”, “Islomda inson qadri”, 
“Ota-onaga yaxshilik qilish fazilati” va “Tinchlik 
va osoyishtalik qadriga yetish – shukronalik 
belgisi” mavzularida ma’naviy targ‘ibot ishlari 
amalga oshirildi. Uchrashuvlardagi ma’ruzalar 
tadbir ishtirokchilariga nechog‘li ta’sir etganini 
ba’zi adashgan “Hizbut tahrir” oqimi a’zolari 
bu yo‘lga kirganidan pushaymonlik izhor qil-
ganida yaqqol namoyon bo‘ldi.

Bular, albatta, Imom Buxoriy xalqa-
ro ilmiy-tadqiqot markazi faoliyatiga doir 
qisqacha ma’lumotlardir. O‘zbekistondagi 
boshqa turdosh muassasalar faoliyati ham 
tahlil qilinsa, mamlakatimiz “Jaholatga qarshi 
– ma’rifat” shioridan hech ham og‘ishmas-
dan dadil olg‘a borayotgani yanada yaqqol 
namoyon bo‘ladi.

Xulosa o‘rnida, takror va takror aytishdan 
tolmaslik kerak: Istiqlolning uzviy bo‘g‘im-
laridan biri ma’naviy mustaqillikdir. 

Anvar BOBOYEV,
Imom Buxoriy xalqaro
 ilmiy-tadiqot markazi 

ilmiy xodimi.

Istiqlolning uzviy 
bo‘g‘inlaridan yana biri 
ma’naviy mustaqillikdir


